
Guru merupakan satu ejen yang penting kepada keberkesanan pendidikan sekaligus
pemangkin kepada pembangunan tamadun manusia, masyarakat dan negara. Guru
yang berkualiti bakal melahirkan insan yang berkualiti. Oleh itu, kajian ini adalah
bertujuan untuk mengenal pasti tahap kefahaman pendidik Muslim terhadap
tanggungjawab profesion perguruan dan pengamalan nilai-nilai Islam dalam
pengajaran sekolah rendah di Daerah Hulu Langat, Malaysia. Kajian ini
menggunakan kaedah kuantitatif dengan pengedaran borang soal selidik kepada 334
pendidik muslim di lima buah sekolah rendah yang dipilih di Daerah Hulu Langat.
Perisian Statistical Package for the Social Science (SPSS 20.0) telah digunakan
untuk menganalisis data yang diperolehi. Dalam kajian ini didapati bahawa tahap
kefahaman pendidik muslim dari aspek pengetahuan dalam menjalankan tugas
hakiki adalah tinggi dan baik di mana pendidik itu sendiri memahami akan
tanggungjawab yang di beri serta melaksanakannya dalam pengajaran dan
pembelajaran (PdP). Manakala dari aspek pengamalan nilai-nilai Islam menunjukkan
bahawa pendidik muslim mengamalkan nilai-nilai Islam dalam pengajaran dan
pembelajaran dengan hasil analisis adalah tinggi iaitu 95.8%. Analisis terperinci
terhadap hubungan antara kefahaman berkenaan tanggungjawab profesion perguruan
dan juga pengamalan nilai-nilai Islam menunjukkan bahawa terdapat hubungan
diantara kedua-dua pemboleh ubah ini. Hasil analisis ANOVA juga telah
menunjukkan bahawa tidak terdapat perbezaan di antara pengalaman bekerja dengan
pengamalan nilai-nilai Islam dalam PdP. Dapatan menarik ini menunjukkan bahawa
pendidik muslim yang mempunyai tahap kefahaman yang tinggi terhadap
tanggungjawab profesion perguruan sekaligus akan mengamalkan nilai-nilai Islam
yang tinggi dalam PdP. Ini kerana dalam tanggungjawab profesion perguruan juga
telah menggariskan nilai-nilai Islam sebagai panduan dan amalan para pendidik
berteraskan Indikator Standard Guru Malaysia (SGM) dalam melahirkan guru yang



berkualiti serta berakhlak mulia. Kesimpulan, pendidik muslim haruslah memainkan
peranan yang penting dalam profesion perguruan agar setiap ilmu yang diturunkan
dan akhlak baik yang dipamerkan menjadi satu simbol seorang pendidik muslim

yang sejati.

Kata kunci : Pendidik, Profesion perguruan, Nilai-nilai Islam

Teachers are a significant factor in the effectiveness of education as well as a
catalyst for human, community and national development. A good teacher will
produce great people in the future. Hence, the purposes of this research are to
identify level of understanding of Muslim teachers over responsibilities in teaching
profession and implementation of Islamic values in primary schools around District
of Hulu Langat. The research methodology is quantitative methodology by giving
out questionnaires to 334 Muslim teachers consisted of from five primary schools
around Hulu Langat District. A Statistical Packages for Social Science (SPSS) was
used to analyze the data obtained from the questionnaires. Thru the analysis, it is
found that the understanding and knowledge of Muslim teachers in carrying out their
essential duties is significantly high whereby they understand that the responsibility
entrusted to them and carry it out with integrity during teaching and learning session.
Meanwhile, in practicing Islamic values the research shows that Muslim teachers are
practicing Islamic values in their teaching and learning sessions is high with the
percentage is at 95.8%. A detailed analysis of the relationship between the
understanding of the responsibility of the teaching profession with the practice of
Islamic values shows that there is a relationship between these two variables. The
ANOVA analysis result also shows that there are no significant differences between
the working experience and practicing of Islamic values in teaching and learning
sessions. The result shows that the Muslim teachers posses a high understanding
over their responsibilities in teaching profession hence practicing high Islamic values
during teaching and learning sessions. This is because the teaching profession has
also outlined the Islamic values as guide and practice based on Indikator Standard
Guru Malaysia (SGM) in producing a quality and good teachers. Hence it can be
concluded that the Muslim teachers should play an important role in this profession



as spreading the knowledge and portraying of good moral becomes a symbol of true
Muslim teachers.

Keywords : Teacher, Teaching profession, Islamic value

BAB 1

PENGENALAN

1.1 Pendahuluan

Kajian ini adalah bertujuan untuk mengenal pasti kefahaman terhadap
tanggungjawab profesion perguruan dan pengamalan nilai-nilai Islam dalam
pengajaran dan pembelajaran (PdP) di kalangan pendidik muslim Sekolah Rendah di
Daerah Hulu Langat, Selangor, Malaysia. Dalam bab 1 ini akan membincangkan
aspek yang berkaitan dengan latar belakang kajian, pernyataan masalah, objektif
kajian, persoalan kajian, kepentingan kajian, kerangka konseptual dan juga
kesimpulan.

Guru merupakan satu profession yang sangat mulia kerana dari seorang guru itulah
datangnya ilmu-ilmu yang kita perlukan dalam kehidupan seharian dengan izin Allah
S.W.T ke atas hambanya (Ee Ah Meng, 1996). Guru merupakan insan terpilih yang
dipilih oleh Allah SW.T yang memiliki tanggungjawab untuk mendidik generasi
pada masa kini dan akan datang. Sebagai guru, kehadiran setiap murid ke sekolah
adalah satu amanah dan tanggungjawab yang perlu dilaksanakan. Guru juga
merupakan satu golongan yang memberi kesan yang besar dalam mengembangkan
potensi individu dari segi aspek jasmani, emosi dan rohani. Tugas guru bukan sahaja
mengajar dan mendidik tetapi juga sebagai mualim, muaddib dan murabbi.
Tanggungjawab yang berat ini memerlukan guru itu mengetahui ilmu dan cara
melaksanakannya. Maka dengan itu, Falsafah Pendidikan Kebangsaan telah
menekankan pendekatan pendekatan pendidikan secara bersepadu untuk
membangunkan potensi insan secara holistik. Falsafah Pendidikan Kebangsaan
(FPK) juga mempunyai matlamat yang selari dengan matlamat Pendidikan akhlak
Islam dimana ia bukan sahaja untuk melahirkan insan yang baik malah mempunyai
sahsiah yang seimbang dan sepadu serta mematuhi prinsip-prinsip Rukun Negara.
Insan yang baik adalah insan yang insaf sepenuhnya dan menunaikan tanggungjawab
seperti yang diamanahkan oleh Allah S.W.T (Al-Attas, 2005).

Pendidik yang berkualiti adalah pendidik yang sering menguasai dan menambahkan
lagi pengetahuan secara berterusan agar dapat memantapkan lagi proses pendidikan
bagi melahirkan pelajar -pelajar yang berkualiti seperti mana yang dihasratkan dalam
FPK. Ini kerana hanya dengan ilmu maka akan lahirlah insan yang berakhlak mulia
dan menyumbang kepada proses pembangunan negara kearah yang lebih berkualiti
dan mampan. Firman Allah SW.T dalam Al-Quran yang bermaksud:

“Apakah kamu hai orang musryik lebih beruntung ataukah orang
yang beribadat pada waktu malam dengan sujud dan berdiri, sedang
takut kepada (azab) akhirat dan mengharapkan rahmat Tuhannya?
Katakanlah: “Adakah sama orang-orang yang mengetahui dengan



orang-orang yang tidak mengetahui?” sesungguhnya orang yang
berakallah yang menerima pelajaran™
(Surah Az Zumar, 39:9)

Menurut Mohd Kamal Hassan (1988), menjelaskan guru yang mempunyai teladan
atau perwatakan yang baik banyak membantu pembentukan akhlak pelajar. Guru
seharusnya terlebih dahulu dilengkapi ciri-ciri keperibadian akhlak yang mulia. lImu
dan amal itu juga haruslah berlandaskan kepada syariat Islam di mana dengan agama
maka dapat membentuk dan mendidik anak murid ke arah kebaikan. Melalui takrifan
ini, kajian ini akan memfokuskan pengajaran dan pembelajaran guru di dalam kelas.
Kajian yang lebih mendalam lagi adalah untuk melihat sikap dan peribadi seorang
guru mengikut perspektif Islam dalam mengaplikasikan nilai-nilai murni dalam diri
guru tersebut agar dapat membentuk sahsiah diri dan peribadi mulia setiap guru.

Guru yang berkualiti adalah guru yang dapat menghasilkan insan yang baik dari
pelbagai aspek. Perdana Menteri Malaysia yang ke Enam, Datuk Seri Najib Tun
Razak dalam kenyataannya menyatakan:

“Guru berkualiti ialah seorang guru yang sentiasa berkualiti pada
masa ini dan masa depan dan untuk menjamin sistem pendidikan
kekal berkualiti, guru perlu sentiasa relevan dengan cabaran semasa
dan akan datang. Ini satu kemestian jika guru hendak berjaya dan
mencapai hasrat Wawasan 2020. Jika guru itu berkualiti maka pelajar
akan menjadi insan yang kamil dan cemerlang. Guru yang baik adalah
guru yang sentiasa mahu mempertingkatkan diri dan akan melihat di
mana diri mereka dalam sistem pendidikan”

(Utusan Malaysia, 14 Mei 2009)

Sidek Baba (2009), menghuraikan bahawa anak-anak adalah pelaburan besar yang
bakal menjadi modal insan negara. Maka, didiklah anak-anak seawal usia mereka
dengan penuh rasa tawaduk dan mengharap redha dari Nya. Guru-guru mempunyai
tanggungjawab yang besar dalam mendidik anak bangsa bukan sahaja dengan
menyalurkan ilmu duniawi tetapi haruslah mendidik mereka kearah pembentukan
sahsiah dan peribadi yang mulia supaya seimbang dunia dan akhirat. Walau
bagaimanapun usaha mendidik dan membangunkan anak bangsa tidak semudah
yang disangkakan. Usaha, doa dan tawakal haruslah seiring dalam mencapai
kejayaan dan kecemerlangan seorang pendidik tersebut (Nata dan Abudin 2012;
Ramayulis dan Samsul Nizar 2010).



1.2 Latar Belakang Kajian

Dalam era globalisasi, peranan guru menjadi semakin kompleks dan mencabar.
Golongan guru hendaklah sentiasa memastikan martabat perguruan sentiasa
dipertingkatkan dari masa ke semasa agar sentiasa dihormati dan dipandang tinggi
oleh setiap pihak seterusnya dapat merealisasikan Misi Nasional seperti yang
digariskan oleh Y.A.B. Perdana Menteri Malaysia dalam Rancangan Malaysia Ke-9.
Menurut Kamus Dewan Edisi Keempat (2007), ‘profesion’ bermaksud pekerjaan
terutamanya yang memerlukan pelajaran yang tinggi dan latihan yang khas misalnya
dalam bidang undang-undang, perubatan, perakaunan dan lain-lain. Manakala
‘perguruan’ pula membawa maksud hal-hal yang berkaitan dengan ilmu menjadi
guru atau tugas dan tanggungjawab kerjaya sebagai guru. Dari kedua-dua pengertian
tersebut, ia memberi makna bahawa profesion perguruan mempunyai satu
tanggungjawab yang harus dilaksanakan di mana kejayaan dan kegagalan seorang
guru itu akan dinilai dan lihat oleh murid-murid dan juga masyarakat di
sekelilingnya. (Zawawi Ahmad. 1984; Uno, Hamza B. 2011; Zakaria Stapa,
Noranizah Yusuf & Abdul Fatah 2012).

Menurut Yusuf Al-Qaradhawi (2002), bahawa Islam memandang tinggi profesion
perguruan. Guru adalah merupakan satu ejen yang penting kepada keberkesanan
pendidikan sekaligus pemangkin kepada pembangunan tamadun manusia,
masyarakat dan negara. Profesion perguruan merupakan profesion paling utama
yang memiliki tanggungjawab tinggi dalam proses penyerapan ilmu pengetahuan
kepada setiap individu dan masyarakat.

Menurut Mujib Abdul dan Jusuf Mudzakkir (2010), guru perlu mempunyai etika
yang cemerlang agar dapat diaplikasikan dan diamalkan dalam proses pengajaran
dan pembelajaran di sekolah. Sifat dan ciri seorang guru muslim hendaklah memiliki
motivasi yang tinggi dan mental yang bercirikan kecerdasan, sifat kejiwaan yang
tenang dan emosi yang mantap serta sifat fizikal seperti sihat tubuh badan dan
terhindar dari penyakit berjangkit atau tidak berjangkit. Ciri-ciri ini amat penting
dalam melahirkan pendidik yang dapat melaksanakan tugasnya dengan cemerlang
serta boleh berfikir dengan waras dan boleh menyesuaikan diri dalam kelompok
masyarakat sebagaimana peranan pendidik itu sendiri yang berhubung terus serta
dikenali oleh masyarakat di sekelilingnya (Mohd Yusof Ahmad 2002; Zakaria Stapa
2012).

Dalam sebuah kajian yang dijalankan oleh Kesatuan Perkhidmatan Perguruan
Kebangsaan (NUTP) (2009), didapati 70 peratus daripada 9,000 guru di seluruh
negara mengalami tekanan bukan sahaja kerana tanggungjawab tugas guru tetapi
juga tertekan kerana arahan yang pelbagai dari pihak pengetua, kerja-kerja
pengkeranian dan proses data yang terlalu banyak, aduan yang pelbagai dari ibu bapa
dan juga dalam melayan karenah pelajar memberi impak kepada motivasi guru untuk
berada pada tahap maksima. Ini juga sekaligus memberi impak terhadap
pembangunan sahsiah dan peribadi murid dalam proses pengajaran dan
pembelajaran. Pendidik yang memiliki motivasi yang tinggi akan mudah membina



intelek dan pencapaian cemerlang murid. Ditambah pula, Ibu bapa amat
mengharapkan guru dapat meningkatkan sahsiah dan peribadi murid ke arah lebih
cemerlang dan ianya bukanlah sesuatu yang mudah untuk dilaksanakan. Pembinaan
sahsiah diri yang tinggi akan menjadi mudah jika guru menjalankan tugasnya
dengan penuh motivasi, amanah dan tanggungjawab yang di galas dijadikan sebagali
satu ibadah untuk membangunkan insan yang cemerlang (Syed Ismail, Syed
Mustapa & Ahmad Subki Miskon 2013).

Selain itu, proses pengajaran dan pembelajaran juga memerlukan guru yang
memiliki tanggungjawab secara telus dan ikhlas dalam mendidik murid. Namun,
menurut Norashid & Hamzah (2014), guru besar di  sekolah memberikan
tanggungjawab tambahan terhadap pendidik terutama beban tugas akademik dan
beban tugas bukan akademik seperti pengurusan hal ehwal pelajar, pengurusan
pentadbir dan pengurusan kokurikulum. Hal ini, menjadikan seseorang pendidik itu
semakin tertekan dan rendah motivasi untuk melakukan tanggungjawabnya sebagai
guru di sekolah (Muhaimin 2011; Mok Soon Sang 2013).

1.3 Penyataan Masalah

Dalam era pembangunan yang pesat pada masa kini dan juga penggunaan teknologi
yang canggih menjadikan profesion perguruan menjadi semakin mencabar.
Kenyataan ini sesuai menurut Faizah Majid (2011), bahawa guru terlalu dibebankan
dengan pelbagai tugas yang mendatang sehingga tugas hakiki seorang guru iaitu
mengajar di dalam kelas terganggu. Masalah ini sering dihadapi dan dirasai oleh
semua guru pada masa Kkini sehinggakan ia boleh mengganggu tahap kualiti dan
kecemerlangan guru dalam pengajaran. Tanggungjawab yang berat ini kadang-kala
dilihat sebagai suatu masalah di mana guru dengan tidak sengaja terabaikan
pembentukan sahsiah diri dan peribadi guru dalam kelas kerana terlalu mengejar
silibus pelajaran yang perlu dihabiskan sebelum peperiksaan akhir tahun. Ada juga
diantara yang terpaksa mengabaikan murid-murid yang bermasalah kerana tidak
mempunyai waktu untuk berkongsi masalah dan mereka terus dirujuk kepada guru
kaunseling sekolah. Namun adakah bebanan tugas ini menjadi alasan kepada guru
dalam menjalankan tanggungjawab dan peranan seorang guru itu dimana sebagai
pendidik mereka haruslah bertanggungjawab dengan amanah yang diberi (Alyas
Mohamad 2006; Muhaimin 2010).

Menurut Nur Hafizah Idris, Rohana Hamzah (2012) mendapati bahawa tahap amalan
profesionalisme keguruan berteraskan Standard Guru Malaysia (SGM) terhadap tiga
elemen domain diri iaitu kepercayaan kepada tuhan, kepimpinan dan kemahiran
interpersonal dan intrapersonal terhadap bakal guru menunjukkan bahawa penerapan
kesedaran dan keyakinan terhadap kewujudan tuhan adalah nilai tertinggi yang
menjadi prasyarat untuk melahirkan insan yang berakhlak mulia berada pada tahap
sederhana. Menurut Tajul Ariffin dan Nor’Aini (2002) konsep ibadah dalam
profesion perguruan semakin hilang. Kebanyakan guru mengabaikan konsep ibadat
dalam mendidik tapi lebih kepada kenaikan pangkat, kekayaan dan kemegahan
dalam kerjaya mereka sehingga terlupa dan keliru bahawa tugas mendidik juga



merupakan satu ibadah. Fenemona ini juga akan menjadi salah satu faktor yang akan
menyebabkan martabat guru dipandang rendah oleh masyarakat. Oleh itu terdapat
keperluan untuk mengukur tahap kefahaman guru terhadap profesion perguruan dan
juga pengamalan nilai-nilai Islam dalam pengajaran dan pembelajaran (PdP).

Dalam satu kajian yang dijalankan oleh Sapie Sabilan, Suhana Mohamed Lip,
Mohammad Fuad Ishak, Shazarina Zdainal Abidin dan Suziana Hannini Sulaiman
(Fakulti Pendidikan, Kolej Universiti Islam Antarabangsa Selangor (KUIS)
berpendapat guru pelatih gagal menekankan nilai dalam Falsafah Pendidikan kepada
pelajar sebenarnya bermula dari fasa latihan perguruan itu sendiri di mana guru
pelatih diinstituisi latihan guru kebanyakannya gagal memahami dan menghayati
nilai dalam Falsafah Pendidikan yang dipelajari. Ini dapat dibuktikan dalam
penilaian penyeliaan praktikum yang dijalankan di Fakulti Pendidikan Kolej
Universiti Islam Selangor (KUIS) (Jawatankuasa Praktikum, 2016) di mana
kebanyakan guru-guru pelatih bukan sahaja tidak menekankan nilai-nilai Falsafah
Pendidikan dalam pengajaran malah mengalami kesukaran menghayati elemen
dalam nilai Falsafah Pendidikan Kebangsaan.

Norashid & Hamzah (2014) menjelaskan bahawa tanggungjawab pendidik bukan
hanya mengajar di dalam kelas bahkan pendidik juga dibebani dengan tugas dalam
melaksanakan aktiviti kokurikulum di sekolah masing-masing. Abdul Malik (2000),
menyatakan bahawa bebanan tugas yang berat, tidak menyempurnakan tugas,
dimarahi oleh majikan akan menyebabkan seseorang itu mendapat ‘stress”.
Ketegangan yang berpanjangan boleh mempengaruhi psikologi seseorang seperti
hilang keyakinan, cepat meradang, agresif, fikiran menjadi berstruktur dan hilang
daya konsentrasi. Ini juga akan menyebabkan pendidik itu kurang bersemangat serta
tidak bermotivasi dalam menjalankan tanggungjawabnya (Abdull Sukor, Rahim
Romlee dan Mohamad Yazi 2006; Sidek Baba 2009).

Menurut Lokman, Mohd Anuar, Yassin dan Phoon Ai Ling (2010), tanggungjawab
guru memiliki hubung kait terhadap motivasi pelaksanaan proses pengajaran dan
pembelajaran. Hal ini kerana apabila tanggungjawab bertambah maka menjadikan
motivasi pendidik dalam menyampaikan ilmu itu menjadi kurang. Selain itu, tugas
seorang pendidik juga menjadi rumit disebabkab beban tugas yang berat, kekurangan
peralatan, kekurangan persiapan mengajar kerana kursus yang diikuti tidak
mencukupi, saiz kelas yang besar dan kerja-kerja pengkeranian yang dibuat. Kerja-
kerja pengkeranian ini akan mendatangkan keletihan kepada guru dan boleh
mengurangkan masa mengajar guru di dalam kelas serta membuatkan fikiran guru
tidak tenteram kerana masanya sentiasa terganggu.

Selain itu, Ramayulis (2011), menyatakan bahawa guru sepatutnya menetapkan masa
bekerja mereka selama 50 jam sahaja dalam seminggu walaupun masa itu memang
tidak cukup untuk menyelesaikan kesemua tugasan mereka. Guru sepatutnya tidak
dibebani dengan tugasan berkaitan sekolah pada sebelah petang dan hujung minggu
kerana guru juga memerlukan masa untuk keluarga dan keperluan peribadi yang lain,
namun keadaan ini masih berterusan sehingga kini. Menurut kajian dari Butt dan

Lance (2005) mendapati 96% guru bekerja pada waktu petang dan 90% guru bekerja
pada hujung minggu. Kajian ini sama dengan kajian yang dilakukan oleh Gunter et
al. (2005) juga mendapati 95% guru bekerja pada waktu petang selepas waktu
persekolahan dan hujung minggu. Hal ini menjadikan guru-guru kurang memiliki
tanggungjawab di sekolah dan mempengaruhi terhadap motivasi guru dalam
pelaksanaan proses pengajaran dan pembelajaran di sekolah (Nelms 1993; Liew
Siew Fong 2004; Nadzari Bahrom 2012).

Di samping itu juga, menurut Assegaf dan Abd. Ranchman (2011), tahap
tanggungjawab dan motivasi pendidik dapat di pengaruhi oleh faktor demografi iaitu
pengalaman mengajar dan tahap pendidikan pendidik. Hasil kajian didapati bahawa
pengalaman mengajar yang lebih lama memiliki tahap tanggungjawab yang tinggi
namun memiliki motivasi yang rendah. Begitu juga, tahap pendidikan penerima
ljazah memiliki tahap motivasi yang tinggi namun tanggungjawabnya pula berada di
tahap yang rendah. Ditambah pula kajian Zakaria Stapa, Noranizah Yusuf &Abdul
Fatah Shaharudin (2012), menghuraikan bahawa umur yang lebih tua memiliki
tanggungjawab yang lebih tinggi berbanding umur yang masih muda. Selain itu,
faktor jantina juga mempengaruhi tanggungjawab dan motivasi pelaksanaan proses
pengajaran dan pembelajaran di sekolah. Dapatan menunjukkan bahawa jantina
perempuan memiliki tanggungjawab yang tinggi berbanding lelaki.

Oleh yang demikian, dapatan daripada kajian-kajian yang lepas mendapati
kefahaman terhadap tanggungjawab profesion perguruan serta pengamalan nilai-
nilai Islam dalam PdP masih berada di tahap yang sederhana dimana bebanan dalam
menghadapi tekanan kerja yang tinggi hingga menyebabkan kurangnya rasa
tanggungjawab dan motivasi dalam melaksanakan proses pengajaran dan
pembelajaran mungkin merupakan salah satu faktor. Di tambah pula kajian yang
berkaitan tanggungjawab pendidik Muslim terhadap pengamalan nilai-nilai Islam
dalam pengajaran masih kurang dijalankan. Maka kajian yang dijalankan adalah
untuk meninjau sejahmana para pendidik muslim memahami tanggungjawab
profesion perguruan dan juga sejauhmana mereka mengamalkan nilai-nilai islam
dalam pengajaran dan pembelajaran mereka di sekolah.

14 Objektif Kajian

Kajian ini secara umumnya bertujuan mengkaji tahap kefahaman terhadap
tanggungjawab profesion perguruan dan pengamalan nilai-nilai Islam oleh pendidik
muslim dalam pengajaran dan pembelajaran (PdP) di sekolah rendah di Daerah Hulu
Langat, Selangor. Bagi mencapai tujuan kajian ini, terdapat beberapa objektif khusus
yang ditetapkan dalam kajian ini iaitu :

1) Mengenalpasti tahap kefahaman berkenaan tanggungjawab profesion
perguruan dalam Pengajaran dan Pembelajaran (PdP) dalam kalangan
pendidik muslim di sekolah rendah di Daerah Hulu Langat;



2)

3)

4)

1.5

Mengenalpasti tahap pengamalan nilai-nilai Islam dalam pengajaran dan
pembelajaran (PdP) dalam kalangan pendidik muslim di sekolah rendah di
Daerah Hulu Langat;

Mengenalpasti hubungan antara kefahaman berkenaan tanggungjawab
profesion perguruan dengan pengamalan nilai-nilai Islam dalam pengajaran
dan pembelajaran (PdP) dalam kalangan pendidik muslim di sekolah rendah
di Daerah Hulu Langat; dan

Mengenalpasti perbezaan antara pengalaman mengajar dengan pengamalan
nilai-nilai Islam dalam kalangan pendidik muslim di sekolah rendah di
Daerah Hulu Langat.

Persoalan Kajian

Berdasarkan pernyataan masalah yang ditimbulkan penyelidik, berikut beberapa
persoalan yang timbul:

1)

2)

3)

4)

1.6

Sejauh manakah tahap kefahaman berkenaan tanggungjawab profesion
perguruan dalam pengajaran dan pembelajaran (PdP) dalam kalangan
pendidik muslim di sekolah rendah di Daerah Hulu Langat?;

Sejauh manakah tahap pengamalan nilai-nilai Islam dalam pengajaran dan
pembelajaran (PdP) dalam kalangan pendidik muslim di sekolah rendah di
Daerah Hulu Langat?;

Apakah hubungan antara kefahaman berkenaan tanggungjawab profesion
perguruan dengan pengamalan nilai-nilai Islam dalam pengajaran dan
pembelajaran di (PdP) dalam kalangan pendidik muslim di sekolah rendah di
Daerah Hulu Langat?; dan

Adakah terdapat perbezaan antara pengalaman mengajar dengan pengamalan
nilai-nilai Islam dalam pengajaran dan pembelajaran (PdP) dalam kalangan
pendidik muslim di sekolah rendah di Daerah Hulu Langat?

Hipotesis Kajian

Hipotesis kajian ini adalah:

Hol: Terdapat perhubungan antara kefahaman berkenaan tanggungjawab

profesion perguruan dengan pengamalan nilai-nilai Islam dalam
pengajaran dan pembelajaran (PdP) dalam kalangan pendidik muslim
di sekolah rendah di Daerah Hulu Langat; dan

Ho2: Terdapat perbezaan antara pengalaman mengajar dengan pengamalan

nilai-nilai Islam dalam kalangan pendidik muslim di sekolah rendah di
Daerah Hulu Langat.



1.7 Kepentingan Kajian

Kajian ini penting bagi menjelaskan tahap kefahaman terhadap tanggungjawab
profesion perguruan serta pengamalan nilai-nilai Islam guru muslim dalam
pelaksanaan pengajaran dan pembelajaran (PdP) di sekolah. Kajian ini dapat
memberi maklumat dan pendedahan kepada guru mengenai kepentingan
tanggungjawab guru dan pengamalan nilai-nilai Islam dalam perlaksanaan
pengajaran dan pembelajaran.

1.8 Definisi Istilah

Pada bahagian ini memiliki dua pemboleh ubah kajian yang akan di huraikan iaitu
kefahaman terhadap tanggungjawab profesion perguruan dan pengamalan nilai-nilai
Islam oleh pendidik muslim dalam perlaksanaan pengajaran dan pembelajaran (PdP)
di sekolah.

1.8.1 Kefahaman Terhadap Tanggungjawab Profesion Perguruan.

Menurut Kamus Dewan Edisi Keempat, kefahaman ialah bermaksud keupayaan
(kemampuan) memahami, faham tidaknya (seseorang) akan sesuatu yang dipelajari
(dibaca dsh.). Manakala tanggungjawab ialah bemaksud sesuatu (seperti kerja, tugas)
yang mesti dilakukan; kewajipan. Menurut kamus Dewan juga profesion adalah satu
bidang pekerjaan khasnya yang memerlukan pendidikan dan kecekapan serta
kemahiran yang tinggi dan latihan yang khas (contohnya, perundangan, perubatan,
perguruan dan lain-lain). Oleh itu, sebelum seseorang itu diakui atau dilantik sebagai
seorang guru, mereka haruslah mempunyai pengetahuan dan kemahiran dalam
bidang yang diceburi nelalui latihan dalam bidang perguruan untuk menjadi seorang
guru yang bertauliah. Latihan yang dijalani ini adalah asas kepada profesion
perguruan yang diceburi. Manakala perguruan diambil dari kata dasarnya iaitu guru.
Menurut Kamus Dewan, guru bermaksud pengajar, pendidik atau pengasuh
manakala keguruan pula berkaitan dengan guru dan peranan (tugas dan kelayakan )
sebagai guru. Pada asasnya tugas utama guru di sekolah adalah untuk mengajar dan
mendidik murid agar menjadi insan yang syumul selain memberikan ilmu selaras
dengan Falsafah Pendidikan Kebangsaan.

1.8.2  Tanggungjawab Pendidik Muslim

Menurut Zakaria Stapa, Noranizah Yusuf &Abdul Fatah Shaharudin  (2012),
definisi tanggung jawab pendidik muslim secara umum adalah “warasat al-
anbiya’”, yang pada hakikatnya menganjur kepada rahmat li al-‘alamin, yakni
suatu matlamat yang mengajak manusia untuk tunduk dan patuh pada hukum-hukum
Allah SWT, untuk memperoleh keselamatan dunia dan akhirat.



Tanggungjawab pendidik boleh dibahagikan kepada dua bahagian iaitu
tanggungjawab akademik dan tanggungjawab bukan akademik. Pertama,
tanggungjawab akademik terarah kepada tugas-tugas utama guru iaitu mengajar,
memberi tugasan kepada para pelajar dan mengendalikan ujian serta peperiksaan.
Kedua, tanggungjawab bukan akademik iaitu pengurusan pentadbiran, hal ehwal
murid serta pengurusan kokurikulum.

1.8.3  Perlaksanaan Pengajaran dan Pembelajaran

Definisi Pengajaran menurut Kamus Dewan Edisi Keempat (2007) Perihal mengajar,
segala sesuatu yang berkaitan dengan mengajar seperti cara atau sistem mengajar,
aspek yang dipentingkan). Manakala pembelajaran pula adalah satu proses
(kegiatan) belajar. Bagaimana sesuatu pengajaran dan pembelajaran itu dilaksanakan
berdasarkan prinsip-prinsip pendidikan dan etika yang telah ditetapkan. Perlaksanaan
pengajaran dan pembelajaran adalah merupakan pemboleh ubah bersandar dalam
kajian ini. Tahap perlaksanaan pengajaran ini boleh dibahagikan kepada tiga
bahagian iaitu rendah, sederhana dan tinggi. Panduan menilai tahap pengajaran ini
adalah berpandukan dari Standard Kualiti Pendidikan Malaysia (SKPM) yang
disediakan oleh Jemaah Nazir Sekolah Kementerian Pelajaran Malaysia yang telah
dikeluarkan pada tahun 2003. Aspek —aspek yang diukur ini adalah dibawah kawalan
guru sepenuhnya dalam pengajarannya.

1.84 Istilah nilai-nilai Islam dalam pendidikan

Menurut kamus Dewan Edisi Keempat, nilai-nilai dalam falsafah Islam adalah
sebagai satu cara hidup serta untuk menghayatinya. Nilai-nilai murni pula
bermaksud sifat baik seperti hormat-menghormati dan beradab mulia sesama
manusia. Secara dasarnya, Nilai diertikan sebagai satu konsep yang dijadikan asas
oleh masyarakat untuk melihat, mengukur atau membuat pilihan terhadap sesuatu
perkara, darjat, mutu,kualiti dan taraf perilaku seseorang atau kelompok orang
sebagai baik, berharga dan bernilai (Jabatan Penerangan Malaysia, 2014). Menurut
Tajul Ariffin Noordin (1993), nilai-nilai murni boleh ditakrifkan sebagai kriteria atau
ukuran dalam kehidupan seseorang bagi membentuk akhlak yang mulia manakala
Hussin (1995) pula menyatakan nilai adalah idea tentang kepentingan, faedah, mutu
dan kebernilaian tentang segala benda, perkara dan fenomena yang terdapat dan
berlaku di dalam alam semesta ini. Seterusnya Majid (2012), menyatakan nilai murni
dapat didefinisikan sebagai perlakuan yang baik, peradaban dan tatasusila individu
manusia dalam hubungannya sesama manusia, alam dan tuhan.

Di dalam institusi pelajaran, nilai-nilai murni adalah penting untuk diterapkan di
antara pendidik dan pelajar. Ini kerana penerapan nilai murni tersebut dapat
mendidik pelajar untuk berdisiplin dan menghindari pelajar daripada terjebak dengan
gejala sosial. Justeru itu, penerapan nilai-nilai murni di dalam proses pengajaran dan
pembelajaran adalah pelengkap kepada semua nilai yang diajarkan dalam pendidikan
agama khususnya agama Islam dan moral. (Jabatan Penerangan Malaysia,2014)



1.8.5  Sekolah Rendah Kebangsaan

Sekolah Rendah Kebangsaan merujuk kepada sekolah rendah kerajaan yang
menggunakan Bahasa Melayu sebagai bahasa pengantar dan mempunyai guru
Muslim. la merupakan institusi pendidikan asas bagi kanak-kanak berusia 7 hingga
12 tahun. Menurut Robiah (2003), sekolah adalah bangunan khas yang didirikan
untuk menjalankan proses mengajar atau belajar secara formal. Dalam kajian ini,
Sekolah Rendah Kebangsaan merujuk kepada sekolah Zon Bandar yang kesemuanya
terdiri dari sekolah gred A. Kesemua sekolah rendah kebangsaan yang menjadi
bahan kajian penyelidik adalah terletak di Daerah Hulu Langat.

1.9 Kerangka Konseptual

LATAR BELAKANG
GURU

Jantina
Umur
Pengalaman Mengajar
Tahap Pendidikan

OBJEKTIF 1
< -»> OBJEKTIF 2
KEFAHAMAN TERHADAP
TANGGUNGJAWAB PENGAMALAN
PROFESION PERGURUAN NILAI-NILAI ISLAM OLEH
PENDIDIK MUSLIM PENDIDIK_MUSLIM DALAM PDP.
OBJEKTIF 3

TAHAP KEFAHAMAN TANGGUNGJAWAB
PROFESION PERGURUAN DAN
PENGAMALAN NILAI-NILAI ISLAM
DALAM PdP.

\ 4

OBJEKTIF 4

PENGALAMAN
MENGAJAR PENDIDIK
MUSLIM

Rajah 1.1 : Kerangka Konseptual

Rajah 1.1 menggambarkan model kerangka konseptual mengenai Kefahaman
Terhadap Tanggungjawab Profesion Perguruan dan Pengamalan Nilai-Nilai Islam
Dalam Kalangan Pendidik Muslim Di Sekolah Rendah Di Daerah Hulu Langat.
Kerangka teori kajian ini adalah merupakan gambaran keseluruhan kajian yang akan
dijalankan. Pembolehubah bersandar bagi kajian ini adalah tahap Kefahaman guru
terhadap profesion perguruan dan tahap pengamalan nilai-nilai Islam. Manakala
pembolehubah tidak bersandar kajian pula adalah faktor demografi yang terdiri
daripada faktor jantina, umur, pengalaman mengajar dan tahap pendidikan.
Berdasarkan kerangka teori yang digunakan, kajian yang dijalankan akan
mengenalpasti sejauh mana faktor demografi memberi kesan kepada tahap
kefahaman dan tahap pengamalan nilai-nilai Islam serta melihat sejauhmana terdapat
perbezaan pengalaman mengajar dan pengamalan nilai-nilai Islam di kalangan guru
sekolah rendah di Daerah Hulu Langat.

1.10 Limitasi Kajian

Kajian ini terhad kepada guru-guru di Sekolah Rendah Kebangsaan yang beragama
Islam yang bersekolah di kawasan Daerah Hulu Langat. Data-data yang dikumpul
adalah berdasarkan borang soal selidik yang diedarkan kepada semua guru muslim di
beberapa buah Sekolah Rendah Kebangsaan di Daerah Hulu Langat. Dapatan yang
diberikan oleh guru adalah bergantung kepada keikhlasan mereka semasa menjawab
soal selidik yang dikemukakan. Kajian ini tidak melibatkan guru-guru di sekolah
menengah.

1.11 Skop Dan Batasan Kajian

Kajian ini dijalankan dalam kalangan guru-guru Sekolah Rendah Kebangsaan di Zon
Daerah Hulu Langat. Kajian ini bertujuan untuk mengenal pasti tanggungjawab
profesion perguruan pendidik Muslim terhadap pelaksanaan pengajaran dan
pembelajaran di Sekolah Rendah Daerah Hulu Langat. Selain itu, kajian ini juga
bertujuan mengenal pasti tanggungjawab pendidik Muslim terhadap pengamalan
nilai-nilai Islam dalam pelaksanaan pengajaran di sekolah rendah kebangsaan
Daerah Hulu Langat. Di samping itu, cadangan penambahbaikan juga dikemukakan
supaya tesis ini dapat dijadikan panduan dan rujukan untuk meningkatkan rasa
tanggungjawab yang tinggi dalam proses pengajaran dan pembelajaran dalam
kalangan guru. Kajian ini dapat pula dijalankan sebagai panduan dan rujukan kepada
mereka yang terlibat dengan bidang pendidikan iaitu Kementerian Pelajaran, pihak
pentadbir, semua lapisan guru dan pihak-pihak lain. Dengan adanya kajian ini, ianya
sedikit sebanyak membantu kita melihat dengan lebih jelas lagi senario yang berlaku
di sekolah.

1.12 Rumusan

Kajian ini adalah mengenai pembentukan sahsiah diri dan peribadi mulia guru yang
unggul serta bagaimana seseorang guru itu mengaplikasikannya di dalam proses
pengajaran dan pembelajaran di dalam kelas. Kajian ini juga bertujuan untuk melihat
sejauhmanakah pengetahuan seseorang guru itu dalam menerapkan nilai—nilai Islam
dalam pengajaran dan pembelajaran seiring dengan silibus yang diajar sebagai role
model dan penyebar ilmu terhadap perkembangan potensi pelajar, disamping dapat
memartabatkan lagi sahsiah dan etika profesion perguruan di masa akan datang.

